«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ , «ՀՐԱԶԴԱՆ ՄԱՐԶԱՀԱՄԱԼԻՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԸ ՈՒՂՂԱԿԻ ՎԱՃԱՌՔԻ ՁԵՎՈՎ ՆԱԽՕՐՈՔ ՀԱՅՏՆԻ ԳՆՈՐԴԻՆ ՄԱՍՆԱՎՈՐԵՑՆԵԼՈՒ ՄԱՍԻՆ»
ՀՀ կառավարության որոշման նախագծի հիմնավորում

	1
	Անհրաժեշտությունը

	
	«Հրազդան մարզահամալիր» ՓԲԸ-ի (այսուհետ՝ Ընկերություն 1) 100 տոկոս պետական սեփականություն հանդիսացող բաժնետոմսերն ընդգրկված են «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկում և ենթակա են մասնավորեցման «Պետական գույքի մասնավորեցման (սեփականաշնորհման) մասին» ՀՀ օրենքի համաձայն:

	2
	 Ընթացիկ իրավիճակը և խնդիրները

	
	Պետական գույքի կառավարման կոմիտե է ներկայացվել «Նեքստ Ջեն Սպորտս» ՍՊ ընկերության (այսուհետ՝ Ընկերություն) գրությունը՝ ներդրումային ծրագրի շրջանակներում Ավան, Աճառյան 20/4 հասցեում գտնվող անշարժ գույքը Ընկերությանը 25 տարի ժամկետով անհատույց օգտագործման իրավունքով տրամադրելու խնդրանքով։ 

Ընկերությունը պարտավորվել է նաև 5 տարվա ընթացքում կատարել 1,000,000,000 (մեկ միլիարդ) ՀՀ դրամի ներդրումներ, որից 20 000 000 դրամը՝ 1-ին տարում, 500 000 000 դրամը՝ 2-րդ տարում, 240 000 000 դրամը՝ 3-րդ տարում, 120 000 000 դրամը՝ 4-րդ տարում, 120 000 000 դրամը՝ 5-րդ տարում:
Համաձայն ծրագրի նախատեսվում է հիմնել ֆուտբոլային թեմատիկայով նախադպրոցական ուսումնական հաստատություն, քանի որ Յուվենտուսի ֆուտբոլային ակադեմիաների մարզական ծրագիրը նախատեսված է 5-17 տարեկանների համար։ Յուվենտուսը մշակել և ներդրել է «Piccolo Campione» ծրագիրը, որը հնարավորություն է տալիս նաև 2-5 տարեկան երեխաներին ստանալ նախադպրոցական կրթություն ֆուտբոլային թեմատիկայով և ֆուտբոլային դասաժամերով։ Նշված ծրագիրը հաջողությամբ իրականացվում է մի շարք երկրներում, այդ թվում՝ ԱՄՆ-ում։
«Նեքստ Ջեն Սպորտս» սահմանափակ պատասխանատվությամբ ընկերության 24․05․2024թ․ թիվ 05-05 գրության համաձայն ՍՊԸ-ն միակ ընկերությունն է, որը կնքել է պայմանագիր աշխարահրչակ «Յուվենտուս» ակումբի հետ՝ Հայաստանում ֆուտբոլային ակադեմիա հիմնելու համար։
Գույքի նկատմամբ «ԱՆՏ ՌԻԵԼԹԻ» ՍՊԸ-Ի կողմից իրականացվել է շուկայական արժեքի գնահատում, որը 2024 թվականի ապրիլի 30-ի դրությամբ կազմում է  3 771 900 000 ՀՀ դրամ։

  Հիմք ընդունելով Ընկերության կողմից ներկայացված փաստաթղթերը և հաշվի առնելով, որ վերը նշված անշարժ գույքը ներկայումս անհատույց օգտագործման իրավունքով տրամադրված է թվով երկու կազմակերպությունների՝ մշակվել է  նշված որոշման նախագիծը, համաձայն որի նախատաեսվում է Հայաստանի Հանրապետության սեփականություն հանդիսացող քաղաք Երևան, Ավան Աճառյան փողոց 20/4 հասցեում գտնվող 4949,3 քառ.մետր ընդհանուր մակերեսով շենք, շինություններն ու 444,5 գծամետր պարիսպը և 6664 քառ.մետր մակերեսով ֆուտբոլի դաշտը հետ վերցնել համապատասխանաբար Հայաստանի Հանրապետության կրթության, գիտության, մշակույթի և սպորտի նախարարության «Խաղային մարզաձևերի օլիմպիական մանկապատանեկան մարզադպրոց» պետական ոչ առևտրային կազմակերպությունից (գրանցման համար՝ 273.210.03516/2003-05-16) և Հայաստանի ֆուտբոլի ֆեդերացիայի «Տեխնիկական կենտրոն-ակադեմիա» փակ բաժնետիրական ընկերությունից և Հայաստանի Հանրապետության սեփականություն հանդիսացող Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված, 2024 թվականի ապրիլի 30-ի դրությամբ 3 771 900 000 ՀՀ դրամ գնահատված շուկայական արժեքով,  քաղաք Երևան, Ավան Աճառյան փողոց 20/4 հասցեում գտնվող 3126,3 քառ.մետր մակերեսով ուսումնական մասնաշենքը, 11,8 քառ.մետր մակերեսով պահակատունը, 256 քառ.մետր մակերեսով ջրավազանը, 123,5 քառ.մետր մակերեսով օժանդակ շինությունը, 67,5 քառ.մետր մակերեսով պահեստը, 1280,3 քառ.մետր մակերեսով խաղահրապարակը, 6664 քառ.մետր մակերեսով ֆուտբոլի դաշտը, 88,9 քառ.մետր (177,8 խ.մ.) մակերեսով պարիսպը և դրանց զբաղեցրած, օգտագործման ու սպասարկման համար անհրաժեշտ 1.857309 հա հողամասը (այսուհետ՝ Անշարժ գույք) անհատույց օգտագործման իրավունքով տրամադրել «Նեքստ Ջեն Սպորտս» սահմանափակ պատասխանատվությամբ ընկերությանը (գրանցման համարը՝ 269.110.1368932 / 2024-02-07, գտնվելու վայրը՝ Երևան, Շենգավիթ, Գ. Նժդեհի փող., 34 շ., 0006)՝ իր կողմից ներկայացրած ծրագրով սահմանված 25 տարի ժամկետով, ֆուտբոլային ակադեմիա հիմնելու, բացառապես այդ նպատակով օգտագործելու պայմանով։ 

Նախագծով սահմանվել է նաև դրույթ, համաձայն որի սույն որոշումն ուժի մեջ մտնելուց հետո եռամսյա ժամկետում Կոմիտեն պետք է ապահովի «Խաղային մարզաձևերի օլիմպիական մանկապատանեկան մարզադպրոց» պետական ոչ առևտրային կազմակերպության և Հայաստանի ֆուտբոլի ֆեդերացիայի «Տեխնիկական կենտրոն-ակադեմիա» փակ բաժնետիրական ընկերության հետ կնքված ոչ բնակելի տարածքների անհատույց օգտագործման համապատասխանաբար N 17/008 և N 102/0011 պայմանագրերի լուծումը՝ պայմանագրերի դադարեցման հետ կապված ծախսերն իրականացնելով «Խաղային մարզաձևերի օլիմպիական մանկապատանեկան մարզադպրոց» պետական ոչ առևտրային կազմակերպության և Հայաստանի ֆուտբոլի ֆեդերացիայի «Տեխնիկական կենտրոն-ակադեմիա» փակ բաժնետիրական ընկերության միջոցների հաշվին։

Որոշման նախագիծը մշակվել է նաև հիմք ընդունելով ՀՀ կառավարության 2023 թվականի ապրիլի 21-ի թիվ 595-Ն որոշմամբ հաստատված N 1 հավելվածի 3-րդ կետը և 4-րդ կետի 4-րդ ենթակետը, որով սահմանվում է, որ ՀՀ կառավարության կողմից հավանության արժանացած սպորտի, կրթության կամ մշակույթի զարգացմանն ուղղված ներդրումային ծրագրերի վրա չեն տարածվում Որոշման 4-րդ հավելվածով սահմանված պայմանները, իսկ տարածքն անհատույց օգտագործման է տրամադրվում ծրագրով սահմանված ժամկետով։

 Նախագծի 6-րդ կետով առաջարկվում է Ընկերություն 1-ի պետական սեփականություն հանդիսացող բաժնետոմսերը ուղղակի վաճառքի ձևով մասնավորեցնել նախօրոք հայտնի գնորդին՝ 3,036,932.7 հազ. դրամ արժեքով, բաժնետոմսերի ձեռքբերման համար ամբողջ գումարի վճարման ժամկետ սահմանելով 10 տարի։ Տարաժամկետության ժամանակ դիսկոնտավորման հաշվարկի բացակայությունը պայմանավորված է պետական սեփականություն հանդիսացող գույքի վրա 1 մլդ դրամ ներդրում կատարելու հանգամանքով։ Միաժամանակ գնորդը պարտավորվում է 5 տարվա ընթացքում իրականացնել 1,200,000․0 հազ․դրամի ներդրում համաձայն հավելված 2-ի։
Ընկերություն 1-ը ունի 2 հաստիք՝ տնօրեն և հաշվապահ։ Շենք-շինությունների մակերեսը կազմում է՝ 948.35 քմ., իսկ հողամասի մակերեսը՝ 2,017236 հա: Առկա է նաև 127.71 քմ. ինքնակամ շինություն: 

Ընկերություն 1-ը սեփականության իրավունքով պատկանող ք. Երևան, Ծիծեռնակաբերդի խճուղի 2/1 (գույքի շուկայական արժեք՝ 191,850․0 հազ․դրամ) հասցեում գտնվող հողատարածքը՝ 0․102737 հա, որտեղ առկա է Արարատ 73-ին նվիրված ֆիտբոլիստների հուշարձան, ՀՀ կառավարության 20․06․2024թ․ թիվ 915-Ա որոշմամբ որպես նվիրատվություն պետք է հանձնվի Պետական գույքի կառավարման կոմիտեին (այսուհետ՝ Կոմիտե)։

Հայաստանի Հանրապետության կառավարության 1998 թվականի մարտի   27-ի N 209 որոշմամբ սահմանված կարգով 2023 թվականի դեկտեմբերի 29-ի դրությամբ իրականացվել է գնահատում, որի արդյունքում ակտիվների մեծությունը կազմել է 3,228,782.7 հազ.դրամ, իսկ Ընկերություն 1-ի գնահատված պարտավորությունները՝ 18,692.8 հազ.դրամ։ 

Նախագծով սահմանվում է, որ հետագայում հողամասի առուվաճառքի, նվիրատվության, փոխանակման, իրավաբանական անձի բաժնետոմսի դիմաց բաժնետոմսի (բաժնեմասի, փայի) սեփականատիրոջը հանձնման կամ իրավաբանական անձանց լուծարումից հետո նրա հիմնադիրներին հանձնման դեպքում, ձեռք բերողը համապատասխան համայնքային բյուջե պետք է վճարի հողամասի՝ վճարման պահին գործող կադաստրային արժեքը:

 Ընկերություն 1-ի 100% պետական սեփականություն հադիսացող բաժնետոմսերի կառավարման լիազորությունները 2010 թվականին ՀՀ սպորտի և երիտասարդության հարցերի նախարարությունից փոխանցվել են Կոմիտեին։

Ընկերություն 1-ի իրավաբանական հասցեն է՝ ք. Երևան, Հրազդանի կիրճ, թիվ 4 (անշարժ գքւյքի նկատմամբ իրավունքների պետական գրանցման վկայական՝ ք. Երևան, Ծիծեռնակաբերդի խճուղի 2/3)

Ընկերություն 1-ը սեփականության իրավունքով իրեն պատկանող հողամասի հարակից տարածքում նախատեսվում է կառուցել «Ալբերտ Ազարյանի անվան մարմնամարզության օլիմպիական հերթափոխի մանկապատանեկան մարզադպրոց» համայնքային ոչ առևտրային կազմակերպության նոր մարզաբազա:
Կոմիտեն 08.02.2024թ. թիվ 01/10.5/767-2024  գրությամբ դիմել է Երևանի քաղաքապետին՝ Կենտրոն վարչական շրջան, Ծիծեռնակաբերդի խճուղի 2/3 հասցեում գտնվող անշարժ գույքի նկատմամբ առկա քաղաքաշինական սահմանափակումների վերաբերյալ տեղեկատվություն տրամադրելու համար։ Պատասխան գրությամբ Երևանի քաղաքապետը հայտնել է, որ ՀՀ կառավարության 2005թ. դեկտեմբերի 15-ի N2330-Ն որոշմամբ հաստատված՝ Երևան քաղաքի գլխավոր հատակագծի, Երևանի քաղաքապետի 28.11.2007թ. թիվ 5074-Ա որոշմամբ սահմանված՝ Կենտրոն թաղային համայնքի տարածական պլանավորման փաստաթղթերով ամրագրված չափորոշիչներին համապատասխան՝ քննարկվող հողամասը ներառված է ցածրահարկ բնակելի կառուցապատման գոտում։

	3
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4 Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	1
	«Պետական գույք մասնավորեցնելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ Ընկերություն 1-ի պետական բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքի ֆոնդային բյուջե՝ ըստ գույքի գտնվելու վայրի:

	2
	 Կարգավորման նպատակը և բնույթը 

	
	Ընկերություն 1-ի մասնավորեցման ճանապարհով նպաստել հետագա զարգացմանը:

	3
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության  տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:

	4
	Ակնկալվող արդյունքը

	
	Ընկերություն 1-ի մասնավորեցման արդյունքում պետական բյուջեի մուտքերի ավելացում:

	5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	6. Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	2
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	7
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	  ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող քաղաք Երևան, Ավան Աճառյան փողոց 20/4 հասցեում գտնվող անշարժ գույքը, ինչպես նաև դրա զբաղեցրած, օգտագործման ու սպասարկման համար հատկացված հողամասը Ընկերությանն անհատույց օգտագործման իրավունքով տրամադրելը բխում է ՀՀ կառավարության  2021-2026թթ. ծրագրի պահանջներից։

Նախագիծը բխում է նաև ՀՀ կառավարության 01.04.2021թ. «Պետական գույքի կառավարման 2021-2023թթ. ծրագիրը հաստատելու մասին» թիվ 458-Լ որոշումից։ Նպատակն է՝
1. գույքի արդյունավետ կառավարումը,
2․ պետական գույքի մասնավորեցման շնորհիվ ՀՀ պետական և համայնքային բյուջեների եկամուտների ավելացումը և գույքի հանրային օգտակարության բարձրացումը,
3. պետական գույքի կառավարման ոլորտում պետություն-մասնավոր հատված փոխշահավետ գործընկերության համար անհրաժեշտ պայմանների ստեղծումը և համագործակցությունը,
4. պետական գույքի արդյունավետ օգտագործման ճանապարհով տնտեսության իրական հատվածում ներդրումների ներգրավման ապահովումը։



